
1. Tunisassiorsinnaassuseq naammassinnissinnaassuserlu

Nunap pigissaartuunerata, taamaalillunilu innuttaasut inuuniarnikkut atugaasa siuarsarnerat
aningaasaqarnerup imminut napatinnerulernissaanik qulakkeeriniarnermi pingaaruteqarpog.
Pigissaarneruneq inuussutissarsiornerup siammasinnerusup, innuttani suliffegartut
amerlanerulersinneranni, isertitat naligiinnerulernissaannut kiisalu ataatsimoortumik tapiissutit pisortat
aningaasaqarniarnerannut pingaarutegarnerannik annikillisarnissaannik qulakkeerinninniarnermi
pingaaruteqarpoq. Politikikkuttaaq ogallinnerni inuuniarnermi atukkat nunani nalinginnaasumik
sanillersuuttakkatsinnut assigusuunissaat naleqgiunneqartarpog. Pigissaartuunerup ingerlaavartumik
annertusarnerani, taamaaliornerup aningaasarsiornermi aammali pinngortitami, inooqgatigiinnermi
inuunnillu isumalluutinik atuinermut tunngatillugu piujuartitsisuunissaa tunngavissaatinneqarpogq.

Pigissaartuuneq nalinginnaasumik inuiagatigiinni ataatsimut tunisassianik pinngortut nalingisigut
naatsorsornegartarpoq (BNP). BNP innuttaasut amerlassusaannut naleqgersuukkaanni, inuiagatigiinni
pigissaartuunermi agguagqatigiissillugu anguniagaq pissarisiarineqartarpogq. Piffissami 2003-2021 ukiumut
siuariarneq agguagatigiissillugu 2,1 procentiuvoq, nunanillu avannarlernut sanilliullugu gaffasinnerulluni.
Siuariarneq piffissap ilaani siullermi annertunerpaavogq, piffissallu naggataani annikinnerulluni taamaattoq
suli siuariartorfiulluni, tak. Titartagaq 1. Ukiuni ataasiakkaani BNP-p siuariarnera nikerartaraluartoq, piffissaq
tamaat isigalugu pigissaarneq annertuseriarpoq. Innuttaasumut ataatsimut naatsorsorlugu piffissami
2003-2021 pigissaarneq 50 procentit missaannik annertuseriarpoq. Siuariarnermik ataavartumik
allanngornerit annertuumik sunniuteqarput, assersuutigalugu siuariarneq 0,5 procentimik
appasinnerusimasuuppat, taamaalillunilu piffissami pinegartumi ukiumut agguaqatigiissillugu 1,6
procentiulluni, taava pigissaarneq 35 procentiinnarnik annertuseriarsimassagaluarpoq. Pigissaarnerup
ineriartornera BNP-kkut innuttaasumut agguarlugu uuttornera aningaasarsiornerup ineriartorneranut
uuttuutitut pingaaruteqarpogq,inuuniarnermilu atukkat atugarissaanerullu ineriartornerani taanna kisimi
uuttuutitutatornegarsinnaanngilaq.

Titartagaq 1. Innuttaasumut ataatsimut agguarlugu BNP-p ineriartornera, 2003-2021

Nalunaarsugagq: (a) BNP akit (2010) aalajangersimasut atorlugit naatsorsugaq. Naammassinnissinnaassutsip sulisumut
ataatsimut agguarlugu agguaqatigiissillugu nalituseriartitsinera 2010-mi akit atorlugit nalillu tassunga tunngasut
atorlugit naatsorsugaavoq. Akit ineriartornerata sunniutaa tulliuttuni suliarineqarpoq. Paasissutissat tiimimut
naammassineqartartunut naatsorsornerannik pisinnaanngortitsisut pigineqanngillat.

Issuaaffik (a) nordicstatistics@statisticon.org, (b) Kalaallit Nunaanni Naatsorsueqgissaartarfik.

Inuiaqatigiinni ataatsimut isertitanik pilersitsineq ataatsimut suliffillinnit tunisassiorsinnaassutsimillu,
suliffeqartumut ataatsimut agguagqatigiissillugu nalilinnik pilersitsinikkut naatsorsorneqartarpoq. Innuttat
suliffillit amerlinerat pigissaarnerulernermut pegataagataasarpoq, isertitallu naligiinnerusumik
agguarneqarnerannut aamma peqgataagataasarluni, tamannalu pisortat aningaasagarnerannut annertuumik
sunniuteqartarpoq. Innuttaasulli akornanni ganoq amerlatigisut suliffeqarsinnaanerat qummut
killissagartarpoq. Taamaammat pigissaarnerup ingerlaavartumik pitsanngoriarnerani
tunisassiorsinnaassutsit siuariarnera pingaarutilimmik tunngavissaasarpogq. Tunngaviusumik
tunisassiorsinnaassuseq pisariinnerusumik tunisassiornikkut annertusarnegartarpogq, tassani isumalluutinik
assigiimmik atuineq nalegarnerusumik pilersitsiviusarluni, imaluunniit sulisartunik isumalluutinillu
inuussutissarsiorfinnut allanik naleqarnerusunik pilersitsiviusunut nuussiviusarluni, ataaniittut takukkit.
Taamaalilluni amerlanerususut suliffeqartillugit (nalunaaquttalluunniit akunnerini amerlanerni sulitillugit)
imaluunniit sulisumut ataatsimut agguarlugu tunisassiorsinnaassutsip annertunerulerneratigut
pigissaartuuneq annertusisinnaasarpoq. Pigissaartuunermi ineriartornermi sunniut titartagaq 1(b) sulisut
amerlanerunerneratigut sulisumullu ataatsimut agguarlugu tunisassiorsinnaassutsip qaffanneratigut
takutinnegarpog. Naak sulisut amerlanerulernerat pigissaarnerup annertunerulerneranut ilapittuigaluartoq,
taamaattoq ataatsimut naammassinnissinnaassutsip annertusinera pingaarnerpaajuvoq. Taamatut periuseq
nunani allani aamma siumugassaavog.

Pigissaarnerup ineriartornera nunani assigiinngitsuni assigiinngitsorujussuuvoq. Nunat ilaat
malunaatilimmik ataavartumillu atugarissaarnermik pitsanngoriarfiupput, nunalli allat
pitsaannginnerusumik ineriartorlutik. Paasiuminarsarlugu nunat “siuttut” nunarsuarmi inuuniarnermi
gaffasinnerpaamik annertusiartortumillu ataavartumik atugagarfiupput. Nunallu allat pitsaannginnerusumik
inissisimapput “siuttunullu” angummanniarsaralutilluunniit nunanut siuttunut sanilliullugu
kinguariartorlutik. ”Nunat siuttut” ilinniartitaanikkut, pigisagarnerunikkut (atortuutit, maskiinat, illuutit
il.il.) pitsaanerusumillu teknologeqarnikkut ingerlanneqartut misissuinerit! inernerisa takutippaat.
Aningaasarsiornikkulli politikki aaqqissuussaanerillu aamma annertuumik pingaaruteqarput. Taamattaaq
pinngortitami pisuussutinik periarfissagarneq nunani amerlasuuni pingaarutilimmik inissisimavogq,
tamannali pitsaasumik pigissaarnerup ineriartorneranut qulakkeerisuunngilag, pitsaasumilli aaqutsineq
tunngavissaalluni, taamaalilluni pisuussutinik pigisagarneq innuttaasut iluaqutaasumik aningaasaqarnikkut
ineriartornerannut nuutinneqartarluni.

Pigissaarnikkut annertuumik siuariarneq ingerlatsisut akornanni annertuumik nikinnermut
attuumassuteqartartoq nunat akornanni misilittagaavoq. Nunat amerlanerit suliffeqarnermik ingerlatanillu
siullermik nunaategarnermit aalisarnermillu suliffissuarnut, kingornalu sullissinermik ingerlatsisunut
(namminersortunut pisortanullu) nuutsiffiupput. Assersuutigalugu nunaategarnermi
naammassinnissinnaassutsip annertusinera ilutigalugu, sulisinnaasut suliffissuagarnermi ingerlatanut
allanut atugassanngorput, taamaalillunilu ataatsimut isigalugu inuiagatigiinni naammassinnissinnaassuseq
pigissaarnerlu siuariarpog. Tassunga assigusumik suliffissuagarnermit sullissinermik inuussutissarsiortunut
sulisartut nikeriarput. Nunani “siuttunit” pigissaarnikiffiunerusuni annikinnerusumillu siuariartortuni
inuussutissarsiuutinik nalimmassaaneq taanna nalinginnaasumik aallartinneqarsinnasanngilaqg.

Kalaallit Nunaanni piniarneq aalisarnerlu oqgaluttuarisaanikkut aallaaviuvoq, taakkulu suli annertuumik
pingaaruteqassapput. Nunami taamak innuttakitsigalunilu niuerfinnit ungasissorujussuarmi
inissisimasumi suliffissuartigut inuussutissarsiornerup siuariartornermik ingerlatsisuusinnaanera
piviusorsiortuunngilaq. Periarfissat pinngortitami pisuussutinik, aalisarnermik/piniarnermk,

! Takussutissiaq uaniippoq C.l.Jones, 2015, The Facts of Economic Growth, Chapter 1 in Handbook of Macroeconomics,
North-Holland.



aatsitassarsiornermik takornariartitsinermillu, tamakkerlutik pinngortitami pisuussutinik
immikkuullarissunik atuiffiusuninngaaneerput. Nunat tamarmik teknologimik ineroartorneq
pinngitsoorsinnaanngilaat, taamaalillutillu aamma ilisimatusarneq nutaaliornerlu tassunga tunuliaqutaasogq.
Nunat mikisut tekonologimik siuariartornermik — aammalumi siammasissumik — ingerlatsisuunngillat,
tassanilu teknologimik siuariarnernik allani pisunik atuisinnaanermik periarfissagarnissaq
pingaarutegarpog. Tamanna sulisunik ilinniarluarsimasunik pisariagartitsillunilu ilisimasat aningaasallu
nunamut ogqunnissaannik nunat tamat akornanni sulegategarnissamik pisariagartitsiffiuvoq. IT-mik
tekonologimi kingullermillu Al-mik robottinillu ineriartorneq tassunga pingaarutilimmik assersuutissaavoq,
amerlasuunillu tunisassiornermi naammassinnissinnaassutip ineriartorneranut annertuumik
pingaarutegarlunilu, aammalusuliffeqarnermi ikaarsaarnernik annertuumik ingerlatsinissamik
pisariaqartitsiffiulissalluni.

Inuussutissarsiornerit katitigaanerat naammassinnissinnaassuserlu

Ataatsimut naammassinnissinnaassutsip ineriartornera aningaasagarnermi ingerlatani inuussutissarsiortuni
assigiinngitsuni ineriartornerit assigiinngitsut ilaapput, soorluttaaq inuussutissarsiortut katitigaaneranni
allannguutit naammassinnissinnaanermut sunniuteqartartoq. Naammassinnissinnaanermi
inuussutissarsiortullu katitigaanerneranni allannguutini ganittumut sammisunik aningaasarsiornerup
ineriartornera ungasinnerusumullu sammisunik aaqqissuussaanermi pissutsit nutarsaanerup
teknologimilu ineriartornerup malitsigisaanik pisarput. Assersuutigalugu raajarniut muteerniusoq ganga
aalisariutinut sanilliullugu raajartassanik aalajangersimasunik qgalluisinnaanermi inuttanik ikinnerusunik
suliffiginegartarpog. Nunat tamat akimorlugit namminersorlutik sullissinermi ingerlatsisut
aningaasaqarnerup iluani anertusiartorput, tunisassiornermillu inuussutissarsiornermik ingerlatsisut,
nunalerinermik ingerlatsisut, aalisartut ikiliartorput. Ineriartorneq aamma Kalaallit Nunatsinni
siumugassaavoq, ukiulli qulikkaat giviaraanni inuussutissarsiortut katitigaaneranni allannguutit annikipput,
tak. titartagaq 2.

Titartagaq 2. Nunatsinni aningaasagarnermi aningaasarsiornerup inuussutissarsiorfinnut pingaarnernut
agguarnera, 2010-mi 2021-milu

Nalunaarsugagq: llanngaasiinani ataatsimut annertusiartorneq procentinngorlugu. Inuussutissarsiortut akimorlugit
sanillersuussineq nalitusiartortitsinermi uuttuutit assigiinnginnera pissutigalugu ajornakusoorpoq. Namminersorlutik
inuussutissarsiortuni nalitusiartortitsineq kaaviiaaartitat aningaasartuutillu niuernermi nalingisigut uuttorneqarpoq,
pisortanilu sullissinermi nalitusiartorneq aningaasarsianik aningaasartuutitigut niogqutissanillu pisiortornikkut
uuttorneqarluni. Aningaasarsiortut ilaat sillimmartaarfigineqassapput, ilaatigut takornarialerisut assartuussisullu,
taakku 2021-mi angalanerit killilersornegarnerannik sunnerneqgarput.



Issuaaffik: Kalaallit Nunaanni Naatsorsueqgissaartarfik.

Aningaasarsiorneq tamakkerlugu tunisassiorsinnaassutsip siuariarnera marlunnut avinnegarsinnaavog.
Siulleq tassaavoq inuussutissarsiortuni aalajangersimasuni tunisassiorsinnaassutsip siuariartornera,
taakkunanilu teknologimik atugassagarnermik, unammilleqatigiinnermik, malittarisassanik niuernermillu
pissutsinik allanik apeqqutaapput. Aappaa tassaavoq inuussutissarsiuutini nikinneq, tassani sulisartut
assersuutigalugu annikitsumik tunisassiorfiusunik inuussutissarsiorfinnit, inuussutissarsiorfnnut
annertuumik tunisassiortunut nuttartarput.

Titartagaq 3. Tunisassiorsinnaassutsip ineriartorneranut ilapittuutit, 2010-2021

Nalunaarsugagq: Inuussutissarsiorfinni nikinnermi tunisassiorsinnaassutsip agguarnera, inuussutissarsiorfiillu iluanni
siuariartorneq Danmarkimi tunisassiorsinnaassutsip ineriartornera, Qammatit pingasukkaarlugit takussutissiaq, 2012-
mi gaammatit pingasut siulliit, Nationalbankenimisulli pivog.

Issuaaffik: Nammineq naatsorsukkat aamma Kalaallit Nunaanni naatsorsueqgissaartarfik.

Titartagaq 3-mi Kalaallit Nunaanni tunisassiorsinnaassutsip siuariartornera inuussutissarsiorfiit nikinneranni
siuariartornermut ilapittuutinut aamma inuussutissarsiorfiit iluani siuariartornermut ilapittuutitut
agguarneqarput. 2010-p kingorna inuussutissarsiorfinnik nikinnerit tunisassiorsinnaassutsip
siuariartornera kigaallisissimagaa titartakkap tikkuarpaa. Naak tamanna nunani allani aamma
takuneqartaraluartoq, namminersortullu pisortallu sullissineranni nikinnernut
attuumassuteqarsinnaagaluartorlu, nunatsinni siammasinnerusumik inuussutissarsiornernik
toggammavinnik pilersitsineq iluatsissimanngitsoq, immikkoortunullu tunisassiornikinnerusunut
isertoqarsimagaluartoq tamatuma pegatigisaanik tikkuarpaa.

Inuussutissarsiorfinni aalajangersimasuni tunisassiorsinnaassutsimik ineriartorneq pigissaarnermut
pingaaruteqarpog. Aningaasarsiorfinnut mikisunut teknologimut ilisimasanullu periarfissagarneq immikkut
pingaaruteqarpog. Suliffeqarfinnik nunanit allaneersunik sulegateqarneq aarlerinaatilinnut
aningaasaliinermut nutaanillu ilisimasanik, teknologimik ingerlatsinermillu misilittakkanik, nunatsinni
tunisassiornermik siuarsaaqataasumik ilapittuisinnaavoq. Taamatut tunisassiornermi
naammassinnissinnaassutsinik iluanaarutit pilernissaanni, nunatsinni piginnaasanik ilinniarsimassutsikkullu
gaffasissuseq aamma aalajangiisumik inissisimavoq, tulliuttut aamma takukkit. Annikitsumik
aningaasarsiorfinnit imminut pilersornissamik anguniagagartunik, suliffeqarfinnillu nunanit allaneersunik
niuerfinnut isersinnaanermut killiliisunit pigissaartuuneq aallaavigalugu misilittakkat giviaraanni
gimmaallannartortaganngillat.



Inuussutissarsiorfinni ataasiakkaanni tunisassiorsinnaassuseq politikerit siumut takorlooruminarnerusunik
sinaakkusiinermikkut aammalu — pisinnaaffiini — suliffegarfiit akornanni unammilleqatigiilluarnermik
qularnaarinikkut nukittorsaaneq pitsaaneq angusinnaavaat. Sinaakkutitut atugassarititaasunik
aalaakkaasunik aalajangersaaneq, inuussutissarsiortunullu malittarisassanik aqutsinerup ersarissuunera
immikkut pingaaruteqarpoq. Maani nunami nuarsuullu sinnerani akileraarutinit
aningaasalersorneqartutigut tapiissutegartarnikkut allatigulluunniit inuussutissarsiuutinik
immikkoortitsinertigut aaqqissuussinerit pitsaanngitsumik misilittagagarfiginegarput.
Inuussutissarsiortunik tapersiineq pissutsini immikkut ittuni niuerfinni kukkunernik
annikinnerulersitsiniarluni imaluunniit suliffeqarfiit piffissami aalajangersimasumi ikorfartornegarnissamik
pisariaqartitsiffiini pisariagarsinnaavoq, soorlu tamanna nappaassuup nunarsuaq tamakkerlugu
atuunnerani pisog. Inuussutissarsiutinik tapersiineq piffissami aalajangersimasumi ingerlasuunngitsoq,
niuerfimmiluunniit kukkunernik tunngaveganngitsoq, inuiaqgatigiit pigissaartuunerannut akornusiisumik
ingerlatani tapiissutisisartuni suliffeqarnermik parnaarussisinnaavoq.

Nunami maani inuussutissarsiutinut tapiissutinit misilittakkat? aamma tapiissutit siammasinnersumik
piujuartitsisumillu inuussutissarsiornermik, nunalluunniit ilaanut sammititanik erseqqissumik
siuarsaasuunnginnerat erseqqissumik tikkuarpaa. Nunalerineq (savaategarneq) 2021-mi
agguagqatigiissillugu 200.000 kr-it missaannik naatsorsuutitigut angusaqarfiuvoq, savaateqarfinnullu
ataasiakkaanut agguaqatigiissillugu tapiissut 400.000 kr-t missaanniilluni. Aalisarnermut immikkoortumi
tapiissutit aalajangersimallutilluunniit immikkoortumi naammassinnissinnaassuseq annertusagaavoq,
tassani aalisarneq biologit siunnersuinerannit annertunermik qaqitagarfiuvoq. Puisit amiinik tunisinermi
tapiissutit aamma siunnerfiligaanngillat, piffinnullu sulisussaaleqiffiusunut aamma ingerlasarlutik,
ataatsimullu tapiissutitigineqartut Great Greenlandip kaaviiaartitaanit annertunerupput. Nunap
immikkoortuani politikikkut egqqummaarinninnerit nunap immikkoortuini aalajangersimasuni
tapiissuteqartarnikkut aaqqgissuussinernut aalajangersimasunut tunngaviusinnaapput, taakkuli
erseqqgissumik killiligaasariaqarput, tapiissutillu atornissaat erseqqissunik siunnerfilerneqartariagarput.
Namminersorlutik Ogartussat inuussutissarsiornernik ingerlatsinerni annertuumik akuunerat, tassani
aalisarneq attaveqaatillu ilanngullugit, ingerlatseqatigiiffinnut taakkununnga sinaakkutit
inuussutissarsiornermut politikip ilagai annertuut. Ingerlatseqatigiiffiit kisermaassisuummata,
Namminersorlutillu Ogartussat piginnittutut akuunerata malitsigisaanik unammillegatigiinnermi
atugassarititaasut malilugit ingerlanneganngimmata, tunisassiornermi naammassinnissinnaassuseq
annertusarniarlugu immikkut pisariitsumik ingerlatsineq suliniutillu immikkut aallunnissat
pingaaruteqarpog. Tamanna ingerlatseqatigiiffiit taakku aqunneqarneranni erseqqissumik
attuumassuteqannginnissamik periuseqarnikkut pitsaanerpaamik qularnaarneqarsinnaavoq, taamaalilluni
taakku niuernermi togqgammaviit malillugit ingerlannegarsinnaaqqullugit.

Aalisarnermi tunisassiorsinnaassuseq aalisakkallu akiisa gaffasinnerini pigissaarnikkut
iluanaarutit

Aalisarneq namminersortut ingerlatsineranni annertunerpaajuvoq. Peqatigisaanik taanna
inuussutissarsiutaavoq nunarsuarmi unammilleqatigiinnermit erseqginnerpaamik eqqugaasoq.
Taamaammat kalaallit unammillersinnaassusianni aalisarnermi tunisassiorsinnaassuseq
pingaaruteqarluinnartuuvoq. Aalisarnermi annertuumik tunisassiornermi
naammassinnissinnaassuseqarneq peqatigisaanik suliffissanik aningaasarsiagarluarfiusunik kinguneqarpog,

2 Aningaasagarnermut Akileraartarnermullu Naalakkersuisoqarfi, Inuussutissarsiortunut tapiiissutinik
misissueqgissaarne, 2023 takuuk.



taamaalillunilu ingammik isumaluutinik iluaguteqgarnermi akitsuutinit akileraarutitigut akitsuutitigullu
pisortat aningaasagarneranni annertuumik iluanaaruteqgarfiulluni. Aalisarnerni assigiinngitsuni
isaatitsinermi assigiinngissutsit annertupput, aalisarnermilu suliffeqartuni inuussutissarsiornermi isertitat
siaruarsimanerat assersuutigalugu sanaartornermi suliffeqartunut sanilliullugu annertuvoq, tak. titartagaq
4. Siaruarsimaneq aamma ukiup ganogq ilinera apeqqutaatillugu suliffeqartut amerlassusaannut
peqatigitillugu isiginegassaaq, taamaammallu tunisassiorsinnaassutsimi nalunaaquttallu akunnerani
suliagarnermi assigiinngissutsinik ersersitsisinnaalluni.

Titartagaq 4. Aalisarnermui sanaatornermilu suliffegartuni inuussutissarsiornikkut isertitat
agguarsimanerat, 2021

Nalunaarsugaq: Aningaasarsiatigut, ajunngitsorsiatigut, sinneqartoorutitigut il.il. inunnut Kalaallit Nunaanni
inunngorsimallutillu najugaqgartuni, 30-t 60-llu akornanni ukiogartuni, aalisarnermi suliffeqartuni (nunami sulliviit
ilanngullugit) sanaatornermilu 2021-mi inuussutissarsiornermi isertitat. Nalunaaquttap akunerani suliat
inuussutissarsiornermilu appasissumik isertitat ullup ilaani suliffegarnermik il.il. patsiseqarsinnaasut
aaqgigallerneqanngillat, taamaammallu ilaatigut inuit 100.000 kr-t inorlugit isertitallit ilaatinneganngillat.
Issuaaffik: Nammineq naatsorsukkat Kalaallillu Nunaanni Naatsorsuseqqissaartarfik.

Avataasiorlutik ukioq kaajallallugu sulisut, sinerissap ganittuani raajarniartuni sulisunut sanilliullugu
annertunerujussuarmik aningaasarsiagarnerunerat Aalisarnermut Isumalioqatigiissitap paasivaa,
tamatumalu sinerissap qanittuani aalisarnermi aalisariutini naammassinnissinnaassutsimik
piujuartitsisumik naammassisaqarfiulluarnerusumullu nalimmassaanissap pisariaqartinneqarnera
takutippaa. Ajornartorsiut ilisimaarineqarluartuuvoq, Aalisarnermullu isumaliogatigiissitap siuliata 2009-mi
kattussuutsitsineq agqutigalugu naammassinnissinnaassutsimik isertitagarsinnaanermilu annertusaanissaq
tikkuarpaa. Sinerissap ganittuani aalisarnermi naammassinnissinnaassutsip annertuallaarnera, sinerissap
ganittuani pisassanik pingaarutillit paggatassiinikkut aqunnegarnerannik, aalisariutillu tamarmik
aqutsisogarfinni ataasiakkaani ataatsimut pisassanik ataatsinik pisassat nungunnissaasa tungaannik
aalisartarnerannik atagatigiiffeqarput. Taamaaliornermilu aalisakkanik pisuussutinik aqutsineq biologit
siunnersuinerit gaangerujussuarlugit pisassiisarnermut pegataaqataavogq, ilaatigullu aalisariutini
naammassinnissinnaassutsip angivallaarneranik pilersitsiviulluni. Inuiagatigiinni aningaasagarnermi
ineriartornermi aalisarnerup aningaasarsiornikkut uumasogassutsikkullu piujuartitsisumik
ingerlanneqarneranik pinngitsuuisinnaanngilag. Naammassinnissinnaassutsip annertusarnissaanut,
taamaalillunilu pigissaarnermut peqataagataanissamut inuussutissarsiorfiup nukittorsarneqarnissaa
inuussutissarsiutinilu allaniit sulisunik nuussinissaq pisariaqartinnegarpoq. Attassinissamik



Siuariartornissamillu Pilersaarut Il aallaavigalugu aalisarnermut inatsisissatut siunnersuummik, maanna
politikikkut suliarinegartumik saggummiussisogarpoq.

Isertitat gaffasissut aalisakkat galeruallillu avammut tunineranni nunarsuarmi akit qaffakkiartornerisigut
anguneqarsinnaavoq. Avammut tunisinermi akit eqqussuinermi akinit qaffannerutillugit nunanut allanut
paarlaateqatigiinnermi pissutsit nukittortarput, tamannalu immikkut atuinissamut aningaasaliinissamullu
periarfissanik nassatagartarpoq. Paarlaategatigiinnermi pissutsit pitsanngorneri taamaalillutik
pigissaarnermi iluanaarutinik, isertitanik gaffariartoornermik assersuunneqgarsinnaasunik
pilersitsiviusarpoq. Pigissaarnermi iluanaarut taanna paarlaategatigiinnermi aaqqitami BNP-kut
naatsorsornegarsinnaavog, tassanilu eqqussukkat avammut tunisanit aningaasalersornegarsinnaanerat
sillimmartaarfigineqarpog. Nunanut allanut niuernermi paarlaateqatigiittarnermi pissutsit,
paarlaategatigiinnermi aaqqitami BNP innuttamut ataatsimut agguarnera BNP-mut innuttaasumut
agguakkamit annertunermik gaffariarnerani pitsanngoriartarput. Aalisakkat galeruallillu akii 2014-p
kingorna annertuumik gaffariarput, kingornalu ukiumit ukiumut nikerarlutik gaffasissumi inissisimallutik.
Titartagaq 5-mi paarlaateqatigiittarnermit pigissaarnermi iluanaarutit 2024-p kingorna
tunisassiorsinnaanerup (BNP) annertusinerata sunniutaatulli annertutiginerat takutinneqarpoq.
Paarlaateqatigiittarnermi pissutsit 2014-p kingorna inuiaqatigiinni isertitat pigissaarnerullu
siuariartorneranut annertuumik patsisaavoq.

Titartagaq 5. Paarlaateqatigiinnermi aaqqgitag BNP innuttaasumut agguarlugu, 2003-2021

Oqaatigisassaq: BNP akinut aalajangersimasuni, togqgammavik 2010=100. BNP paarlaategatigiittarnermut aaqqitaq
Kalaallit Nunaanni Aningaasaqarneq, 2022 ukiaa, Aningaasaqarnermut siunnersuisooqatigiit naatsorsorneqarpoq.
Issuaaffik: Nammineq naatsorsukkat aamma Kalaallit Nunaanni Naatsorsueqqissaartarfik

Ukiunut arlalinnut agguarlugu avammut niunermi akit eqqussuinermi akinit annertunerusumik
gaffassinnaanerat ilimagineqarsinnaanngilaq. Paarlaateqatigiittarnermi pitsanngoriaatit nalinginnaasumik
piffissami sivikitsumi atuuttarput. Assersuutigalugu 2024-mi nukissiamik eqqussuinermi akit gaffannerata
sunniutaa paasinarsippat, paarlaategatigiinnermi annaasaqarnissaq ilimaginegarpog.
Paarlaategatigiinnermi iluanaarutit taamaalillutik nunarsuarmi akinik pissutsinillu, aningaasagarnerup
mikisup sunniuteqarfiginngisaanit aalajangerneqartarput. 2014 sioqqullugu paarlaateqatigiinneq
pigissaarnerunermi iluanaarutinut ilapittuinngilaq, tak. Titartagaq 5. Pigissaarnerup ingerlaavartumik
siuariartornera qulakkeernegassappat, tunisassiorsinnaassutsip annertusarnissaa pingaartoq tamatuma
erseqissarpaa.



Pisortat ingerlatsiviat

Pisortat ingerlatsiviat (Namminersorlutik Ogartussat kommunillu) pigisaarnermut taassumalu
aqunnegarneranut aalajangiisumik pingaaruteqarput. Pisortat ingerlatsivianni naammassinnissinnaasusseq
tunisassiorsinnaassusserlu annertusarnegarsinnaappat, suliarisartakkat assingi
aningaasartuutikinneruffiusumik sulisunillu pisariagartitsinnginnerunikkut anguneqarsinnaavoq, imaluunniit
ingerlatsineq pitsaanerusoq aningaasartuutit taamaaginnartillugit innuttaasunut
atugassanngortinnegarsinnaalluni. Tunisassiorsinnaassutsip annertusarnera pisariinnerulersitsinerlu
sulisinnaasunik atugassanngortitsinikkut siammasinnersumik inuussutissarsiornerit
aaqgqissuunnegarneranni ingerlatsivinnik nikittogarneranut ikorfartuisinnaavoq, peqatigisaanillu
aningaasartuutikillisaaviussalluni, taamaalillunilu pisortat aningaasagarneranni attassisinnaanermik
ajornartorsiutip aaqginnegarneranut pegataagataassallutik, aamma takuuk Aningaasagarnermut
Siunnersuisoqatigiit 2020-mi nalunaarusiaat aamma Attassinissamut Siuariartornissamullu Pilersaarut II.

Pisortat ingerlatsivianni suliassanik aaqqiinerit soorlu paaqqutarinninneq, ilinniartitaaneq, peqginnissaq
ikorfartuinerlu annertunertigut innuttaasunut akeqanngitsumik atugassiissutiginegartarpog.
Tunngaviusumik periutsip taassuma kikkut tamarmik aningaasatigut pisinnaasat apeqqutaatinnagit
periarfissagarnerannik qulakkeerinnittuuvogq. Namminersorlutik inuussutissarsiortut assigalugit
ingerlaavartumik pisisussagarneq, taakkulu ganoq akileerusunnerat misissorneqarneq ajorpog.
Taamaaliortoqartannginnerata kinguneraa naammassinnissinnaassutsip tunisassiorsinnaassutsillu
uuttornissaa ajornarnerusarpog, taamaalillunilu suliassat eqqortumik pitsaanerpaamik pisariinnerpaamillu
aaqginneqartarnerat nalilernegarsinnaasarnani. Eqgortumik sinaakkutinik atugassaqarneq
namminersorlutik inuussutissarsiortuni naammassinnissinnaassutsip tunisassiorsinnaassutsillu
annertusarnissaannut tatisisartillugu, pissutsit taamaattut pisortat ingerlatsivianni atuutinngillat.
Tamanna aamma teknologimut nutaamut — soorlu Al-mut — tunisassiorsinnaassutsip
annertunerulersinnissaanut tunngatillugu aamma atuuppog, minnerunngitsumik pisortat ingerlatsiviata
ilaanni.

Tunngaviusumik pissutsit taakku pisortat ingerlatsiviannik aqutsinermi allanik annertunerusunillu
piumasagaateqarfiusarput. Pisortat ingerlatsivianni tunisassiorsinnaassutsimik
naammassinnissinnaassutsimillu annertusaaneq taamaallaat sukannersumik aningaasartuutinik
aqutsinermik pisariaqartitsiviunngilag, aammali ingerlatsiviit ataasiakkaat iluanni pisortanut
ingerlaavartumik suliassanik aaggiinissamut pitsaanerpaanik aaqgiissutinik nassaarnikkut periarfissaatigut
akisussaaffiisigullu erseqqgissumik anguniagaqgarnissamik aamma ilagartillugu. Alloriarnerit siulliit
missingersuutit naatsorsuutillu pillugit inatsisikkut qularnaarneqarput, pisortaasulli akisussaaffii
nukittorsarneqarsinnaapput. Tamanna anguniakkanut erseqgissumik oqaasertaliilluni piumasaqarnikkut
aqutsilluarnissamut piumasaqgaatit ogaasertalernerisigut anguniakkat missingersuutillit angunissaat
aammalu anguniakkat aalajangersimasut malitsegartinnerisigut pisinnaavoq. Anguniakkanut piumasaqaatit
suliffeqarfikkaartumik ingerlanneqarsinnaapput imaluunniit kommuninut inogarfinnullu minnernut
sanilliullugit ingerlanneqarsinnaallutik. Nunap ilusaani pissutsit inoqarfiillu mikisut amerlasuut aamma
kommunit pisortallu assersuutigalugu ilinniartitaanermut, peqqginnissamut allaffissornermullu tunngatillugu
amerlanerusunik ataatsimoorussinerannik toqgammavissiisinnaapput. Isumalluutinik akimuinerusumik
iluaquteqarsinnaanermik periarfissanik erseqginnerusumik qulaajaanissaq pisariagartinneqarpoq,
tassani pisortat immikkoortuini isumaqatigiissutit taamatut naammattumik egaatsumik periarfissiinerat
ilanngullugu. Tamanna aamma piffissanut suliffiusunut kiisalu assersuutigalugu silap pissusaanut
tunngatillugu eqaatsumik periusegarsinnaanermut tunngavoq.



llinniartitaanikkut tunisassiorsinnaassutsikkut iluanaarutit

Aningaasarsiornermi imminut napatinnerusumi ilinniarsimassutsip gaffassarnissaa aalajangiisuusumik
pingaaruteqarpoq. Tamanna inuiagatigiinni tunisassiorsinnaassutsip pigissaarnerullu annertusarnissaanut
ilapittueqataavoq, aammali isertitat naligiinnerusumik agguarneqarnerannut kiisalu pisortat
aningaasaqarnerata pitsanngorsarnissaanut ilapittuegataassaaq. Aningaasaganermut Siunnersuisooqatigiit
siusinnerusukkut nalunaarusiaanni ilinniartitaanermi egimattani aalajangersimasuni suliffeqarnermi
ilapittuutit nunani avannarlernut naapertuunnerat, ajornartorsiulli pingaarneq tassaavoq ukiogatigiiaani
tamani amerlasuut ilinniagagalersannginnerat uppernarsarneqarpog.

Ataasiakkaat suliffeqarnermi isertitaat ataasiakkaat naammassinnissinnaassusaannut sersersitsisuuvogq,
annertuumillu naammassinnissinnaaneq nalinginnaasumik inuussutissarsiutitigut gaffasissumik isertitatigut
takutinnegartarpoq. Nunat akimorlugit ilinniarsimassutsip qaffasissusaa isertitallu akornanni pitsaasumik
ataqatigiiffeqartogartarpoq. Tamanna ataasiakkaanut ilinniakkap sunniutaanik piginnaasallu ilisimasallu
ilinniakkap tunniussaaanik ersersitsisuusarpoq. Pitsaasumik ataqatigiiffiit ilaat aamma inuttut
tunngavissanik, soorlu inunnguutsimik paasinnissinnaanermik piginnaasanik, piumassusermik,
inooqatigiinnermi piginnaanertigut il.il., ataasiakkaat naammassinnissinnaanerannik aamma
pingaaruteqartunik patsiseqgartarpoq. Ataasiakkaat inuussutissarsiornikkut isertitaat annertuutigut
ilinniakkamik nammassisap gaffasissusianik suliffeqarnermilu misilittagaannik aalajangigaasarpoq.
llinniarsimassutsip naammassinnissinnaassutsillu ataqatigiinnerannik aalajangersaanermut tunngatillugu
inuttut piginnaasat allat sunniutaata ilinniakkat sunniutaannit peernissaa gitiusumik
unammilligassaasarpog. Periuseq atorneqartartoq nalinginnaasoq tassaavoq Mincers Human Capital
Earnings Function. Periutsimi ataasiakkaat isertitaat (tunisassiorsinnaassutsimut anguniakkatut) inuup
pinegartup ilinniakkatut naammassisaata qgaffasinnerup, suliffegarnermi misilittagaata inuttullu
ilisarnaataata inerneranut nassuiarnegartarpoq.’

Titartagaq 6-mi ilinniagagarnermi naammassinnissinnaanermi iluanaarutit, Kalaallit Nunaanni paasissutissat
atorlugit siuliani periuseq malillugu naatsorsorneqartut takutinnegarput. Qaffasinnerusumik
ilinniagagarneq pitsaasumik malunnaatilimmik ataasiakkaat naammassinnissinnaassusiannut
sunniuteqartartoq inernerit erseqqissumi takutippaat. llinniarnertuutut ilinniagagarnermi piffissami 2016-
2021 30 procentinik naammassinnissinaassutsikkut iluanaarutegartoqarpoq, inuussutissarsiutitigullu
ilinniagagarneq meeqqat atuarfianni atuarsimanermut sanilliullugu 60 procentinik
iluanaarutissarsiffiusarpoq. Ingerlaqqiffiusumik ilinniagagarnikkut naammassinnissinnaassutsikkut
iluanaarut 100 procentip missaaniittarpoq, tassa inuussutissarsiornermi isertitat inummut meeqqat
atuarfianni atuarsimasumut sanilliullugu marloriaatip missaaniittarpogq. llinniagaqarnerup
naammassinerata kingorna inuussutissarsiornikkut isertitat agguaqatigiissillugu ukiut tamaasa 3%
procentimik qaffariartarput. Sunniut taanna ilinniakkat naammassinerani ukiumi siullermi
sakkortunerpaasarpog, annikilliartuinnartarlunilu. Suliffeqarnermi misilittakkani assigiinngissutsip
najugaqgarnerlu il.il. isertitat assigiinngissutaanni alapernaarsornegartuni sunniuteqgartartoq
misissueqqissaarnerit aamma takutippaat.

3 Aningaasagarnermut Siunnersuisooqatigiit nittartakkakkut qupperneranni nalunaarusiaq ”llinniagagarnermi
naammassinnissinnaanermi iluanaarutit” periutsimik, paasissutissanik inernernillu itisiliisumik nassuiaateqarfiusoq
naninegarsinnaavog.

Titartagaq 6. llinniagagarnermi naammassinnissinnaassutsimi iluanaarutit, 2021

llinniarnertuunngorniarfik Inuussutissarsiornermik Ingerlaqggilluni ilinniarnerit
ilinniarneq
Missingersuut appasittoq B Missingersuut akunnattoq Missingersuut gaffasittoq

Nalunaarsugag: Tunisassiorsinnaassutsimi iluanaarutit nalunaarusiami ”llinniartitaanermi tuniassiorsinnaassutsimi
iluanaarutit” periutsit malillugit missingerneqarput. Sunniut inummut meeqqat atuarfiani atuarnermik
ilinniagagartumut uuttugaavoq. Appasissumik missingiut 2016-mit 2021-mut sunniutitut minnerpaamik
missingiutaavoq, gaffasissumillu missingiut annertunerpaamik sunniutitut missingiutaalluni. Akunnattumik missingiut
sunniutitut eqgoriakkap agguaqatigiissinneraa.

Issuaaffik. Kalaallit Nunaanni Naatsorsueqgissaartarfimmit paasissutissat nalunaarsukkanik nammineq naatsorsukkat.

Sulisorineqartut siammasinnersumik ilinniagallit annertunerpaamik tunisassiorsinnaassuseqartarput,
nutaaliorsinnaanerusarlutik tunisassiornermilu periutsinik nutaanik pitsaanerusunillu, ilaatigut nunani
allani ineriartortitaasinnaasunik sukkanerusumik atulersitsisinnaanngortitsisarlutik. Taamaammat
inuiaqatigiit tunisassiorsinnaanerusut ilinniarluarsimanerunermik pisariaqartitsiviupput. Kalaallit Nunaat
nunanut ilinniartitaanermut aningaasalersuinerpaanut akuuvoq. 2020-mi Kalaallit Nunaanni
ilinniartitaanermut aningaasartuutit BNP-p 10 procentiata missaannik annertussuseqarput. Danmarkip
2020-mi 5,8 procentimik atuinera, OECD-llu agguaqatigiissillugu 5,1 procentimi inissisimanera
sanillersuunnegarsinnaapput. Pisortat ilinniartitaanermut annertuumik aningaasaliigaluartut, 2022-mi
innuttaasut 35-t 39-illu akornanni ukiullit 45 procentiisa meeqgat atuarfianni atuarsimaneq
gaffasinnerpaamik ilinniagarivaat. llinniartitaanermi immikkoortumi siuariartogarpoq, ingammik 00-kunni.
2002-mi 35-t 39-llu akornanni ukiullit 65 procentissa meeqqat atuarfianni atuarsimaneq gaffasinnerpaamik
ilinniagarivaat, ukiullu qulit gaangiunneranni kisitsit 43 procentimut apparpoq, taannalu 2022-mi
gaffasissutsimut naapertuutikannerpoq. Manna ilinniarnermut immikkoortuni ilinniarnissamut
tigusisarnerni, taamaatittarnermi naammassinnittarnermilu taamaallaat ilinniarsimassutsip
gaffasissusaani annikitsumik siunissami siuariarnissamut isikkoqarpoq. Tamanna ilaatigut
Aningaasagarnermut Siunnersuisoogqatigiit ilinniartitaanermik siuartitsinerata takutippaa®, siuariarnerlu
ilinniartitaanermi periusissiami anguniakkat naammassinissaannut naammanngilag.

llinniartitaanerup iluani unammilligassat assigiinngitsorujussuupput, taakkulu ilaat isumaginninnerup
iluani unammilligassanut kiisalu meeqqat atuarfianni atuartitsinerup naammanngitsumik
pitsaassuseqarneranik atagatigiiffeqarput. Peqatigisaanik ilinniakkat tamaasa akimorlugit
taamaatiinnartarneq annertuvoq. Taamaatiinnartartut gaffasissusaata ilinniartitaanermik

4 Assersuutigalugu Kalaallit Nunaata aningaasagarnera, Aningaasagarnermut Siunnersuisooqatigiit, september 2022
takuuk.

11



aaqgissuussinerup ilinniartut pisinnaasaat malillugit ingerlannegarneranik apeqqummik pilersitsivoq.
Ullumikkut atugarissaarnermik misissuinerit assersuutigalugu piumasagaataanngillat,
taamaatiinnartarnermullu annertuumut patsisaasut piviusumi ilisimaneganngillat.

llinniartitaanermut aaqgissuussaanermi ilinniarfinni aningaasaqarnikkulluunniit sinaakkutit
ilinniartitaanermut siuariartornermut aalajangiisumik killiliisuunngillat. Akerlianik ilinniartitaanermik
aaqgissuussap iluani ilinniarfiit assigiinngitsut aaqqgissugaanerisa agunnegqarnerisalu isorinnittumik
isegarluni isiginiarnissaat pisariagarpoqg. Maanna aqutsinermi sakkut nalilersorneqartariagarput, tassani
immikkoortumut pilersaarusiorneq inuttatigullu, illutatigut aningaasagarnikkullu isumalluutinit
naammassinnissinnaassutsip pioreersup pitsaanerusumik atornegarsinnaaneranik periarfissat ilanngullugit.
Agutsinermi sakkussat paasissutissanik pilersaarusiornermi nalilersuinermilu atornegarsinnaasunik
aallaaveqartariagarput, assersuutigalugu paasissutissat taamaatiinnartarnermut gaffasissumut
iliuusegarsinaanngortsitsillutillu malitseqartitsisinnaanermik pisinnaanngortitsisut.

2. Akit aningaasarsiornikkullu pissutsit allanngorarneranni ilimagisat °

Nunarsuarmi aningaasagarneq annikiginartumik siuariartorfiuvoq, nunarsuarmilu akit
gaffakkiartornerannik suliffeqarnermilu tatineqarneq taamaalilluni 2024-mi 2025-milu
annikilliartulissasutut isikkogqarpoq. Tamanna erniat qaffariarnerisa sunniutaannik, pisisinnaassutsip
mangiaarneqarnera peqatigalugu atuinermik namminersortullu aningaasaliinerannik
annikinnerulersitsisumik annertuumik patsiseqarpoq. OECD-p november 2023-mi siumut eqqgoriaataani
USA-mi aningaasarsiornerup 2024-mi 2025-milu siuariarnera 1% procentit eqgaaniissasoq ilimagineqarpogq,
Euro-qarfimmilu siuariarneq 2024-mi 1 procentit missaaniissangatinnegarpoq, 2025-milu 1% procentit
missaaniissangatinneqgarluni.®

Europami USA-milu akit gaffakkiartornerannik tatineqarneq annikilliartorpoq. Ingammik nukissiap akiisa
ineriartornerisa akit gaffakkiartornerat sakkukinnerulersippaa, sullissinermilu akit, annertuumik
aningaasarsiat ineriartornerannik ingerlanneqartut, suli akit qaffakkiartornerannik annertusitsipput.
Nukissiap siunissami tunniunneqartussap akia (futures) ukiarli appariartorpoq, tamannalu ukiuunerani
nukissiap akiisa annertuumik qaffariarsinnaanerannut aarlerinaatip appasinneranik tikkuussisinnaavog.
USA-mi Europamilu akit gaffakkiartornerisa 2025-p ingerlanerani 2 procentit missaannut apparnissaa,
taamaalillunilu aningaaserivissuit akit gaffakkiartornissaannut anguniagaattut annertussuseqgalernissaa
OECD-p ilimagaa.

2022-p 2023-llu ingerlaneranni erniat annertuumik gaffannerisa kingorna, erniat 2023-p ukiaanilli
apparialaarput. Januar 2024-mi USA-mi Eurogarfimmilu ukiup ingerlanerani annikitsumik ernianik
appaanissaq niuerfiit ilimagaat. llimagisat eqquutissappata erniat gaffasinnerpaaffiat 2023-mi
anguneqarsimassaagq, ilaatigulli USA-mi Europamilu akit gaffakkiartornerat pillugu nutaanik
paasissutissatigut niuerfiit ilimaginninnerat annertuumik nikeriarsinnaavoq.

5 Aningaasagarnermut Siunnersuisooqatigiit ukiumoortumik aningaasarsiornermik naliliinermik suliagartarpoq, taanna
septembarimi nalunaarusiami tamanut takusassiarineqartarpoq. Nalunaarusiaq taanna aningaasarsiornermik
naliliinermik septembarimi 2023-mi saggummersinnegartumi kingullermik paasissutissanik nutarterinermik
imagarpog. Nalunaarusiag ”Aningaasaqarnerup ineriartorneranik naatsorsoqqisaakkat 2024-1” aningaasarsiornerup
inissisimanera pillugu titartakkanik takussutissiivinnillu itisiliisunik imaqgartoq Siunnersuisooqatigiit nittartakkakkut
guppernerani naninegarsinnaavoq.

6 OECD Economic Outlook, November 2023 takuuk.

Titartagaq 7. 2024-mi aningaasarsiornerup siuariartornerata annikilliartornera akillu qaffakkiartornerisa
gaffasinnerunera

(@) BNP-mi siuariarneq (b) Atuisunut akit gaffariarnerat

2,5 4,0
2,0 30
1,5
2,0
1,0
1,0
0,5 I
0,0 | 0,0 I . [ |
2018 2019 2020 2021 2022* 2023* 2024* 2018 2019 2020 2021 2022 2023* 2024*

Nalunaarsugagq: Titartakkami (a) siuariarneq 2010-mi akinut attuumasunik nalit atorlugit naatsornegarpoq. 2020-21
aamma 2022-24 nuna tamakkerlugu naatsorsuutini kisitsisaagallartut Aningaasagarnermut Siunnersuisooqatigiit
nutartikkamik aningaasarsiornermik naliliinerannik toggammaveqarpog. Titartagaq (b) ukiup tulliani januaarimi
atuisunut akit ukiumut gaffariarnerannik takutitsivoq. 2023-mi akit gaffakkiartornerat taamaalilluni tassaavoq januar
2023-mit januar 2024-mut atuisunut akit gaffannerat.

Issuaaffik: Kalaallit Nunaanni Naatsorsueqgissaartarfik namminerlu missingiutit.

Erniat gaffariarnerisa nunami namminermi pisiumassuseq annikillisippaa, sunniulli manna tikillugu
annikippoq, 2022-milu 2023-milu siuariartorneq annikillisimanngilaq, tak. titartagaq 7. Mittarfiliornerni
attaveqaatitigut suliniutit il.il. ernianut gaffakkiartortunut sunniutegarsimanngillat. llluutinut
aalajangersimasunik ernialinnik realkreditimi taarsigassarsiat annertuumik siuaruarsimanerisa, niuerfinni
erniat qaffasinnerusut illuutillit gaffasinnerusunik ernianut aningaasartuutegarnerannik toggaannartumik
sunniutegannginnera kinguneraa. Taamaattoq taarsigassarsianut nutaanut erniat gqaffapput. llluutillit
realkreditimik taarsigassarsisitsisarfinnut aningaaserivinnullu ataatsimut ernianut aningaasartuutaat 2022-
mi 211 mio. kr-t missaannit 2023-mi 275 mio. kr-nik missingerneqartunut qaffapput. Tamanna
assersuutigalugu gallunaanut illuutilinnut, agguaqatigiissillugu illuutiminnut akiitsogarnerullutillu
annertunermik realkreditimik taarsigassarsianik nikerartunik ernialinnik atuisunut sanilliullugu
annikinnerusumik ernianik aningaasartuutitigut qaffariarneruvoq.

2022-mi 2023-milu aningaasarsiorneq 2 procentit missaannik qaffappoq, ilaatigut sanaatornermi,
takornariartitsinermi aalisarnermilu annertuumik sulianik ingerlatagarnerup malitsigisaanik. Siuariarneq
suliffeqarnermi ersarissumik takuneqarsinnaavoq, tassani suliffissarsiortutut nalunaarsorsimasut aatsaat
taamak appasitsigipput, peqatigisaanillu sulisartut nunanit allaneersut annertoorujussuarmik
amerleriarput. 2023-mi gaammatit pingasukkaat kingullersaanni nunani allani innuttaassusillit 17-t 64-llu
akornanni ukiullit 2.075 Kalaallit Nunatsinni najugaqgarput. 2022-mi kisitsit taanna 1.700-voq, 2021-milu
gaammatit pingasukkaat kingullersaanni nunani allani innuttaassusillit 1.300-put, tak. titartagaq 8.
Tamanna taakku suliartorlutik nunatsinnukarsimanerat tunngavissaatillugu sulisinnaasut ukiumut 1-1%
procentinik qaffariarnerannik nalegarpoq. Taakku saniatigut sulisartut nunanit allaneersut nunami

aaljaangersimasumik najugaganngitsut ilanngunnegassapput. Ukiuni kingullerni aningaasarsiornikkut
siuariarneq taamaalilluni sulisartunik nunanit allaneersunik tikittogarneranut qanimut
attuumassuteqgarpoq.

Titartagaq 8. Nunani allani naalagaaffittut innuttaassusillit suliffissarsiortutullu nalunaarsorsimasut
ikinnerusut

(a) Nunani allani innuttaassusillit, 17-64 uk. (b) Suliffissarsiortut

Nalunaarsugaq: Nunani allani innuttaassuillit gaammatit pingasukkat kingullianni naatsorsornegarput.
Suliffissarsiorlutik nalunaarsorsimasut amerlassusaat januaarimit novembarimut kisitsisinik agguaqatigiissitsineruvoq.
Issuaaffik: Kalaallit Nunaanni Naatsorsueqgissaartarfik.

Akit qaffakkiartornerat tassaavoq ilaatigut inuussutissanik niogqutissani, assartuinerni, ineqarnermut
akiliutini, kiassarnermi innaallagissamullu akiliutini, ilaqutariit atuinerannut ilaasuni agguaqatigiissillugu akit
gaffariarnerat. Aningaasagarnermut Siunnersuisooqatigiit 2023-mi ukiaanerani nalunaarusiaminni 2023-mi
akit 3% procentip missaanik gaffariarnissaat, 2024-milu 5 procentit sinnilaarlugit gaffariarnissaat ilimagaat,
taakku atuisunut akit januaarimi ukiup tulliani gaffariarnerisa uuttornerisigut. Akit qaffakkiartorneranni
missingiut uuliamik dieselimillu tunisassiat akiinik qulakkeerisumik isumagqatigiissutip nutaap,
siusinnerusukkut isumagatigiissummut sanilliullugu annertuumik gaffasinnerunissaanik ilimagisagarnermik
toggammaveqarpog. Uuliap akii gaffasinnerusut kiassarnermut, assartuinermut il.il. akit gaffakkiartornerisa
kingunerisaannik atuisunut akinik toggaannartumik sunniuteqartarput, toggaannannginnerusumillu
ilaatigut niuertarfiit qaffakkiartortunik aningaasartuuteqarnerisigut sunniuteqartarlutik. Tamatuma
saniatigut pisariagartumik iluarsartuussinissat aserfallatsaaliinissallu qulakkeerniarlugit ineqarnermut
akiliutini gaffaanissat kiisalu niogqutissat inuussutissat akiisa gaffakkiartornerisigut suliffegarnermilu
tatinegartumi aningaasarsianit akit qaffakkiartornerannik akit qaffakkiartornerannit tatisinermit.

2024-mi uuliap akiata gaffariaatissai suli tamanut nalunaarutigineganngillat, nunarsuarmili niuerfimmi akit
toggammavigalugit, siusinnerusukkut ilimaginegartumit annikinnerusinnaallutik, immagalu piffissami
sivisunerusumi atulersikkiartorneqarsinnaallutik. Maannamut suli pisortat inissiaataannut attartortittakkani
iluarsartuussinermut kinguussaanerup angujartorneqarnissaanut pilersaarummik akuerisamik
peqartoganngilag, taamaammat ineqarnermi akiliutit gaffaataat annertunerusut aatsaat 2024-p kingorna
pisinnaassallutik. 2024-mut aningaasanut inatsit namminersorlutik ogartussani ineqarnermut
immikkoortunut 5 mio. kr-nik tapiissutitigut akit qaffakkiartornerannut akiuiniarnermik annikinnerusumik
imagarpog. Taakku piffissaq 2023-2024 tamakkerlugu akit gaffakkiartornerata 7 procentiunissaata
tunngaanik ilimaginnilersitsipput, tamannalu 2023-p ukiaani naliliissutaasumit 2 procentinik

appasinneruvoq. Taamaalilluni 2023-24 atuisunut akinik gaffaatissatut ilimagisat ukiuni 2008-9 aamma
2011-12 sanilliullugit appasinnerussapput.

2024-mi qaffariarneq appasinnerusussatut isikkoqarpoq, taannalu ¥ procentip missaaniissasoq
ilimagineqarpoq, tamannalu septembarimi 2023-mi naliliissutaasumit minnerulaarpoq. Nuummi mittarfik
novembarimi atorneqalissaaq, ilaatigullu llulissani annertuumik sanaatornermik ingerlatsisoqaraluartoq,
Nuummilu annertuumik inissialiortoqgaraluartoq, ukiuni aggersuni aningaasaliisarneq annikitsumik
appariartussaag. Aalisarnermut immikkoortumi Kitaani raajartassat 2024-mi 7.500 tonsinik apparnissaat
aalajangiunnegarpogq, taamaalilluni pisassat 102.500 tonsiussallutik. Pisat annertussusaasa ikileriarnerat
pisassanik nuussisarnerup, ukiumit ukiup tullianut pisassanik nuussisinnaanermut periarfissiisup
malitsigisaanik annikinnerulersinnaavoq, ataatsimulli isigalugu aalisarneq 2024-mi siuariarnerup
unikaallanneranut ilapittuissaaq. Peqatigisaanik akit gaffannera pisisinnaassutsimik piumanninninnermillu
annikinnerulersitsisinnaavoq. Tamanna atuinermik appartitsissaaq, taakkuli ilaat eqqussukkaneerput,
taamaalillutillu nunami ingerlatanik toggaannartumik sunnuiteqassanatik.

Taamaammat annikitsumik allaanerussuteqalaarluni aningaasarsiornermik naliliineq 2023-p ukiaani
naliliinermut assinguvoq. Ukiut aningaasaqarnikkut ingerlalluarfiusut arlallit kingorna siuariartornerup
unikaallannissaa akillu naammaannartumik gaffakkiartulernissaat ilimagineqarsinnaavoq.
Suliffeqarnermi annertuumik ineriartorneq ingerlaannassaagq, ukiunilu aggersuni amerlasuut
suliffeqassapput sulisussarsiniarnermilu unammilligassagassalluni. Sukannersumik aningaasagarnikkut
politikeqarneq sulisussagarnikkullu ajornartorsiummik aaqggiineq, ukiuni aggersuni aningaasaqgarnikkut
unammilligassanut pingaarutilimmik inissisimassaaq.

Aningaasagarnermut siunnersuisooqgatigiit Kalaallit Nunaata aningaasagarneranik attuumassuteqanngitsumik
misissueqgqgissaarnernik naliliinernillu ingerlatsisarpog. Siunnersuisooqatigiit Naalakkersuisunit pilersinneqarput,
siulittaasoqarfimmillu Torben M. Andersenimit (siulittaasoq), Ulla Lyngemit (siulittaasup tullia),Anders
Blaabjergimit, Mitdlarak Lennertimit S@ren Bjerregaardimillu ilaasortalinnik agunneqarluni.

Misissueqqisssaarnerit aningaasagarnermut politikimut aalajangernissamut toggammaviup
nukittunerulersinneqarneranut attuumassuteqanngitsumik ilapittuutaavoq. Aningaasarsiornerup
ineriartorneranik aningaasagarnermullu politikkip patajaassusaanik naliliineq siunnersuisooqatigiit
nalunaarusiaanni uteqgiattumik sammineqartarpog. Nalunaarusiat aaqqissuusseqqinnernik nunap
aningaasaqgarneranik imminut napatinnerulersitsisussanik ingerlanneqartunik sammisaqarfiusarpogq.

Aningaasagarnermut Siunnersuisoogatigiit nalunaarusiaat, taakkulu naalisarneri siunnersuisooqatigiit

nittartakkakkut qupperneratigut tamanut saggqummiunnegartarput:

naalakkersuisut. for_Finanser_og Skatter/Publikationer?sc _lang=kI-GL .
Siunnersuisooqatigiittaaq aningaasaqarnikkut-politikikkut qulequttanik sammineqartunik isumasioqatigiinnernik
saqqummiussinernillu ingerlatsisarpoq.

